
PEMBERITAHUAN PERTANYAAN 

DEWAN RAKYAT, MALAYSIA

DARIPADA : Y.B. TUAN TONY PUA KIAM WEE

(PETALING JAYA UTARA)

PERTANYAAN : LISAN

TARIKH : 28.05.2015

Y.B. TUAN TONY PUA KIAM WEE [ PETALING JAYA UTARA ] minta 

MENTERI KEWANGAN menyatakan sebab Menteri meluluskan pinjaman 

sebanyak US$1.9 bilion daripada 1MDB kepada anak syarikat Petrosaudi 

International Limited hanya dengan jaminan Petrosaudi International yang 

tidak mempunyai modal berbayar (paid-up capital) melebihi US$150,000 

sahaja. Adakah pinjaman ini d ilu luskan pada ketika itu oleh lembaga 

pengarah.

JAWAPAN

Tuan Yang Dipertua,



Berdasarkan maklumat yang dikemukakan oleh pihak pengurusan 

1MDB kepada Kementerian Kewangan, pinjaman tersebut diluluskan bagi 

mengurangkan ris iko berbanding dengan pegangan ekuiti di dalam 

syarikat usaha sama tersebut. Untuk makluman Ahli Yang Berhormat, 

semua keputusan dan urus niaga 1MDB adalah d ibuat oleh p ihak 

pengurusan dan Lembaga Pengarah 1MDB.



PEMBERITAHUAN PERTANYAAN 

DEWAN RAKYAT

PERTANYAAN : BAGI JAWAB LISAN

DARIPADA RAJA DATO' KAMARUL BAHRIN SHAH 

[ KUALA TERENGGANU ]

TARIKH 28 MEI 2015 (KHAMIS)

SOALAN 79

Raja Dato1 Kamarul Bahrin Shah [ Kuala Terengganu ] minta MENTERI 

PENGANGKUTAN menyatakan adakah Kerajaan mengambil apa-apa 

tindakan ke atas perunding-perunding profesional yang terlibat dalam projek 

"KLIA2" sehinggalah kos pembinaan naik lebih dari RM4 bilion dan masih 

banyak reka bentuk dan penambahan kemudahan perlu dilaksanakan.



JAWAPAN

Pembangunan klia2 merupakan satu projek yang diterajui oleh Malaysia 

Airports Holdings Berhad (MAHB). Kerajaan tidak terlibat dalam hal-hal 

lantikan perunding-perunding professional atau mana-mana kontraktor bagi 

projek ini. Oleh yang demikian, Kerajaan tidak mengambil tindakan ke atas 

perunding-perunding professional yang terlibat. Segala tindakan terpulang 

kepada pertimbangan MAHB.

Antara tindakan yang telah diambil oleh MAHB ke atas kontraktor pembinaan 

yang lewat atau gagal menyiapkan projek adalah dengan mengenakan 

Liquidated Ascertained Damages (“LAD”).

Bagi isu LAD berkaitan dengan kontraktor pembinaan utama JV  UEM- 

Binapuri, pihak MAHB dalam proses perundingan bersama kontraktor tentang 

pembayaran jumlah tersebut.



PEMBERITAHUAN PERTANYAAN DEWAN RAKYAT YANG

KETIGA BELAS. PENGGAL KETIGA. MESYUARAT KEDUA

PERTANYAAN LISAN

DARIPADA TUAN TEO KOK SIONG (RASAH)

TARIKH 28 MEI 2015 (KHAMIS)

SOALAN 80

Tuan Teo Kok Seong minta PERDANA MENTERI menyatakan

(a) Jumlah aduan yang diterima oleh pihak Kerajaan mengenai

kandungan kursus dan tatatertib Pensyarah Biro Tatanegara 

sejak tahun 2008 sehingga 2015; dan

(b) Cadangan untuk merekod atau merakam setiap Kursus Biro

Tatanegara untuk memantau perjalanan Kursus Biro 

Tatanegara.

JAWAPAN: YB DATO’ RAZALI BIN IBRAHIM. TIMBALAN MENTERI

DI JABATAN PERDANA MENTERI

Tuan Yang di-Pertua,

(a) Jumlah aduan yang diterima daripada tahun 2008 sehingga April 

tahun 2015 adalah sebanyak 8 kes dan aduan berikut adalah 

dalam bentuk bertulis yang diterima oleh pihak BTN.

Bil Senarai Aduan Pengadu Tahun

1.

BTN Guna Buku Perlembagaan Palsu. Data Mohd Noor bin Haji 
Ahmad 21/10/2010

2. Aduan Berkenaan Dengan 
Permohonan Menghadiri Kursus 
Kenegaraan Bagi Penjawat Awam 
Yang Lulus Aras IV PTK 1

En. Mohammad Zulfa bin 
Sahluddin 24/12/2010

3. Aduan Berkenaan Dengan 
Permohonan Menghadiri Kursus 
Kenegaraan Bagi Penjawat Awam 
Yang Lulus Aras IV PTK 1

En. G. Rajantaran a/l 
Gopalan 24/12/2010

4. Aduan Terhadap Pengarah BTN 
Sarawak

En. Hasbi bin Lihi 
(Jurulatih BTN) 18/2/2011

5. Jurulatih Biro Tatanegara Sepang Tidak 
Kompeten Biro Pengaduan Awam 21/6/2011

6. Bayaran Perkhidmatan Bas Program 
BTN Dari Jempol, N. Sembilan Ke Jeti 
Kuala Perlis.

En. Muhamad Shah bin 
Sahabudin 10/8/2012

7. Aduan Berkaitan Prosedur Operasi 
Latihan Biro Tatanegara Pn. Siti Noi binti Othman 4/10/2014

8. Pertukaran Skim Juruteknik Awam J17 
Kepada Skim Pembantu Kemahiran 
H17 BTN.JPM Biro Pengaduan Awam 16/4/2015

*Cacatan: Tiada aduan diterima melalui laman web, sms, hari bertemu 

pelanggan, hadir sendiri, telefon, borang kaunter aduan jabatan, surat 

khabar, PEMUDAH dan lain-lain.

(b) Buat masa ini, tiada keperluan untuk merekod atau merakam 

setiap kursus BTN bagi tujuan pemantauan perjalanan kursus. Ini 

disebabkan BTN mempunyai Unit Pemantauan Latihan yang 

bertanggungjawab memantau perjalanan kursus bagi 

memastikannya tidak lari dari objektif BTN.

Namun, BTN sentiasa mengalu-alukan mana-mana pihak yang 

berminat untuk turut serta bersama BTN bagi menjalani aktiviti- 

aktiviti yang diketengahkan sepanjang kursus bagi merasai sendiri 

pengalaman dan pendekatan yang sedang digunakan oleh BTN.

Sekian, terima kasih.

